
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН 

ШУӦМ

Коми Республика мутасын корсьысян удж нуӧдан да
сійӧс нуӧдӧм бӧрся видзӧдан пӧрадок вынсьӧдӧм йылысь

“Айму  дорйигӧн  пӧгибнитӧмаяслысь  паметьсӧ  нэммӧдӧм  йылысь”
1993  во  тӧвшӧр  тӧлысь  14  лунся  4292-1  №-а  Россия  Федерацияса
Оланпаслӧн  9  статья,  “Айму  дорйигӧн  пӧгибнитӧмаяслысь  паметьсӧ
нэммӧдан юкӧнын Коми Республика мутасын торъя йитӧдъяс ладмӧдӧм
йылысь”  2022  во  рака  тӧлысь  31  лунся  17-РЗ  №-а  Коми  Республикаса
Оланпаслӧн  4  статьяса  2  пункт  серти  Коми  Республикаса  Веськӧдлан
котыр шуис:

1. Вынсьӧдны  Коми Республика мутасын корсьысян удж нуӧдан да
сійӧс нуӧдӧм бӧрся видзӧдан пӧрадок (водзӧ – Пӧрадок) содтӧд серти. 

2. Индыны Коми Республикаса велӧдан, наука да том йӧз политика
министерствоӧс уполномочитӧм Коми Республикаса олӧмӧ пӧртысь власьт
органӧн, коді кывкутӧ Пӧрадок збыльмӧдӧм вӧсна. 

3. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева

Сыктывкар
2022 вося моз тӧлысь 10 лун
398 №



ВЫНСЬӦДӦМА
Коми Республикаса Веськӧдлан котырлӧн

2022 во моз тӧлысь10 лунся 398 №-а шуӧмӧн
(содтӧд)

Коми Республика мутасын корсьысян удж нуӧдан
да сійӧс нуӧдӧм бӧрся видзӧдан

ПӦРАДОК

1. Панас

1.1.  Коми  Республика  мутасын  корсьысян  удж  нуӧдан  да  сійӧс
нуӧдӧм  бӧрся  видзӧдан  тайӧ  пӧрадоксӧ  (водзӧ  –  Пӧрадок)  лӧсьӧдӧма
“Айму дорйигӧн пӧгибнитӧмаяслысь паметьсӧ нэммӧдӧм йылысь” 1993 во
тӧвшӧр тӧлысь 14 лунся 4292-1 №-а Россия Федерацияса Оланпас (водзӧ –
Россия Федерацияса Оланпас), “Корсьысян удж ӧтйӧза-канму ӧтувъясӧн,
ӧтйӧза  ӧтувъясӧн,  кодъясӧс  уполномочитӧма  татшӧм удж нуӧдӧм вылӧ,
кутшӧмӧс  збыльмӧдӧны  воинъяслысь  тӧдтӧм  гуяс  да  гуавтӧм  шойяс
корсьӧм,  Айму  дорйигӧн  пӧгибнитӧмаяслысь  да  юӧртӧг  вошӧмаяслысь
нимъяссӧ тӧдмалӧм да налысь паметьсӧ нэммӧдӧм могысь,  котыртан да
нуӧдан  пӧрадок  вынсьӧдӧм  йылысь”  Россия  Федерацияса  оборона
министрлӧн 2014 во вӧльгым тӧлысь 19 лунся 845 №-а тшӧктӧд, “Айму
дорйигӧн  пӧгибнитӧмаяслысь  паметьсӧ  нэммӧдан  юкӧнын  Коми
Республика  мутасын  торъя  йитӧдъяс  ладмӧдӧм  йылысь”  2022  во  рака
тӧлысь  31  лунся  17-РЗ  №-а  Коми  Республикаса  Оланпас  серти  да  сійӧ
ладмӧдӧ  Коми  Республика  мутасын  корсьысян  удж  нуӧдӧмсӧ  да  сійӧс
нуӧдӧм бӧрся видзӧдӧмсӧ Россия Федерацияса Оланпасӧн да федеральнӧй
канму  власьт  органъясӧн  примитан  мукӧд  нормативнӧй  инӧда  актӧн
ладмӧдтӧм  юкӧнын.  Пӧрадокыс  индӧ  Коми  Республика  мутасын
корсьысян удж нуӧдӧм дорӧ условиеяс да корӧмъяс, а сідзжӧ сійӧс нуӧдӧм
бӧрся видзӧдан пӧрадок.

1.2.  Тайӧ  Пӧрадоклӧн  могъясын  вӧдитчӧны  татшӧм  медшӧр
кыввежӧртасъясӧн:

корсьысян  удж  –  корсьысян  ӧтувлӧн  удж,  кутшӧмӧс  веськӧдӧма
воинъяслысь тӧдтӧм гуяс да пӧгибнитӧмаяслысь гуавтӧм шойяс корсьӧм,
Айму  дорйигӧн  пӧгибнитӧмаяслысь  да  юӧртӧг  вошӧмаяслысь  нимъяс
тӧдмалӧм, налысь нимъяссӧ да на йылысь мукӧд тӧдмӧгсӧ Паметь небӧгӧ
да лӧсялана юӧртан системаясӧ пыртӧм вылӧ;

полевӧй  корсьысян  удж  –  корсьысян  удж  сикас,  кутшӧмӧс
веськӧдӧма Коми Республика мутасын му участокъяс вылын, кутшӧмъясӧс
инӧд  серти  кутӧны  граждана,  юридическӧй  кывкутысьяс,  Коми
Республикаын  муниципальнӧй  юкӧнъяс,  Коми  Республика,  Россия
Федерация,  воинъяслысь  тӧдтӧм  гуяс  да  пӧгибнитӧмаяслысь  гуавтӧм
шойяс  корсьӧм,  Айму  дорйигӧн  пӧгибнитӧмаяслысь  да  юӧртӧг
вошӧмаяслысь нимъяс тӧдмалӧм вылӧ;



корсьысян  ӧтув  –  ӧтйӧза-канму,  ӧтйӧза  ӧтув,  кодлӧн  аслас
подувпуктас  серти  могӧн  лоӧ  корсьысян  удж  нуӧдӧм  да  кодӧс
уполномочитӧма татшӧм удж нуӧдӧм вылӧ. 

1.3. Корсьысян уджлӧн медшӧр нырвизьяс лыдӧ пырӧны:
1) военнӧй архивъясын, музейясын да частнӧй коллекцияясын, кытчӧ

пырӧ  боевӧй  тышъяс  нуӧданінъяс  да  гуяс  йылысь  юӧр,  документация
туялӧм; 

2) корсьысян уджъяс нуӧдігӧн аддзӧм пӧгибнитӧм да юӧртӧг вошӧм
военнослужащӧйяс йылысь тӧдмӧгъяс чукӧртӧм, учётнӧй да мукӧд мыччӧд
урчитӧм  серти  архивнӧй  уджъяс  нуӧдӧм  йӧзӧс  юӧртан  средствоясын
йӧзӧдӧмторъяс  меститӧм  отсӧгӧн  рӧдвужсӧ  водзӧ  корсьысьӧмӧн  да
социальнӧй сяма мероприятиеяс водзӧ нуӧдӧмӧн;

3) пытшкӧс делӧяс органъясӧ да муниципальнӧй юкӧнлӧн военнӧй
веськӧдланінса  органъясӧ,  меставывса  асвеськӧдлан  органъясӧ,  Россия
Федерацияса  оборона  министерстволӧн  шӧр  архивӧ  корсьысян  уджъяс
нуӧдігӧн  аддзӧм  пӧгибнитӧмаяс  да/либӧ  юӧртӧг  вошӧмаяс  йылысь
тӧдмӧгъяс сетӧм;

4)  полевӧй  корсьысян  удж  нуӧдан  местаын  техникалысь,
вооружениелысь,  эмбурлысь  образецъяс  корсьӧм,  кутшӧмъясӧс
планируйтӧны сетны музейясӧ,  выставка  организацияясӧ  экспонируйтӧм
вылӧ, техника, вооружение, эмбур образецъяслӧн, кутшӧмъясӧс аддзисны
места вылын да планируйтӧны сетны музейясӧ, выставка организацияясӧ
экспонируйтӧм  вылӧ,  артмӧм  йылысь  тӧдмӧгъяс  корсьӧм  могысь
архивъясын, мукӧд организацияын туялӧмъяс;

5)  Россия  Федерацияса  оборона  министерстволӧн,  мукӧд
министерстволӧн  да  ведомстволӧн,  военнӧй  комиссариатъясын
архивъяслӧн  личнӧй  составын  воштӧмторъяслӧн  картотекаясын,
“Мемориал”,  “Войтырлӧн  паметь”,  “Войтырлӧн подвиг”  мыччӧд  базаын
пӧгибнитӧм  военнослужащӧйяс  йылысь  аддзӧм  тӧдмӧгъяс  серти  учёт
нуӧдӧм, Коми Республикаса  Паметь Небӧгӧ вежсьӧмъяс пыртӧм могысь
материалъяс дасьтӧм да редактируйтӧм;

6) Айму дорйигӧн юӧртӧг вошӧм рӧдвужлӧн олантуй йылысь юӧр
корсьӧмын гражданалы отсалӧм, архивъяскӧд, военнӧй комиссариатъяскӧд
да мукӧд организациякӧд ӧтувъя удж водзӧ нуӧдӧмӧн налысь запросъяссӧ
обработайтӧм;

7) воинъяслысь тӧдтӧм (лыдӧ босьттӧм, учёт вылын сулавтӧм) гуяс,
воинъяслысь планӧвӧй гуяс, боевӧй гуяс, санитарнӧй гуяс, мемориальнӧй
гуяс, недыркада гуяс, выльысь гуалӧмъяс аддзӧм;

8)  олысьясӧс  юасьӧм  да  полевӧй  корсьысян  ужъяс  лоны  вермана
нуӧданінъясын местасӧ туялӧм;

9) корсьысян разведка нуӧдӧм корсьысян уджъяс нуӧдны коланлунсӧ
да позянлунсӧ индӧм могысь;

10)  Айму  дорйигӧн  пӧгибнитӧм  военнослужащӧйяслысь  да
гражданскӧй  йӧзлысь  гуавтӧм  шойяс  тышкасянінъясын  корсьысьӧм  да
водзӧ гуалӧмын отсалӧм;



11) корсьысян уджлӧн мукӧд нырвизь.

2. Коми Республика мутасын
корсьысян удж нуӧдӧм

2.1. Корсьысян уджсӧ нуӧдны лэдзӧны корсьысян ӧтувъясӧ пырысь
йӧзӧс. Тыр арлыдтӧм йӧз участвуйтӧны корсьысян уджын, кӧні оз нуны
Айму дорйигӧн пӧгибнитӧмаяслысь гуавтӧм шойяс да воинъяслысь тӧдтӧм
гуяс, оз нуӧдны эксгумация уджъяс, а сідзжӧ кор оз позь корсьысьны да
аддзыны  грымӧб  вӧчан  эмторъяс,  бать-мамлӧн  (оланпас  серти
петкӧдлысьяслӧн)  гижӧмӧн  сӧгласлун  дырйи.  Кӧть  кутшӧм  удж,  кӧні
участвуйтӧны тыр арлыдтӧмъяс, нуӧдӧны корсьысян ӧтувъясӧ сӧмын тыр
арлыда пырысьяслӧн юрнуӧдӧм улын да на дырйи.

2.2.  Корсьысян  ӧтувъяслы  отсалӧм,  Коми  Республика  мутасын
полевӧй корсьысян удж нуӧдӧм бӧрся видзӧдӧм могысь корсьысян ӧтув
полевӧй  корсьысян  удж  заводиттӧдз  14  уджалан  лун  водзвыв  сетӧ
уполномочитӧм  Коми  Республикаса  олӧмӧ  пӧртысь  власьт  органӧ,  коді
кывкутӧ тайӧ Пӧрадок збыльмӧдӧм вӧсна (водзӧ – уполномочитӧм орган),
пошта  пыр  ыстӧмӧн  либӧ  ачыс  Коми  Республика  мутасын  полевӧй
корсьысян  удж збыльмӧдны кӧсйӧм йылысь  уведомление  тайӧ  Пӧрадок
дорӧ 1 №-а содтӧдын индӧм форма серти. 

2.3. Тайӧ Пӧрадоклӧн 2.2 пунктын индӧм уведомление дорӧ содтӧны
корсьысян  удж  нуӧдан  планысь  выпискалысь  копия,  кутшӧмӧс
вынсьӧдӧма Россия Федерацияса оборона министерство. 

2.4. Уполномочитӧм орган пасйӧ Коми Республика мутасын полевӧй
корсьысян удж збыльмӧдны кӧсйӧм йылысь воӧм уведомлениесӧ пасъян
журналын сійӧс босьтан лунӧ.

Сэк,  кор  корсьысян  ӧтув  шыӧдчӧ  уполномочитӧм  органӧ  ачыс,
корсьысян  ӧтув  петкӧдлысьлы  Коми  Республика  мутасын  полевӧй
корсьысян удж збыльмӧдны кӧсйӧм йылысь воӧм уведомление сетан лунӧ
веськыда  сетсьӧ  гижсьӧг  сетӧм  документъяслысь  лыддьӧг  да
уполномочитӧм органӧ найӧс сетан кадпас индӧмӧн. 

Сэк,  кор корсьысян ӧтув ыстӧ Коми Республика мутасын полевӧй
корсьысян  удж  збыльмӧдны  кӧсйӧм  йылысь  уведомлениесӧ  пошта  пыр
мӧдӧдӧмӧн,  гижсьӧгсӧ  сетӧм документъяслысь  лыддьӧг,  уполномочитӧм
органӧ налысь воан кадпас индӧмӧн ыстӧны корсьысян ӧтувлы пошта пыр
мӧдӧдӧмӧн найӧс пасъян лунсянь 2 уджалан лун чӧжӧн. 

2.5. Уполномочитӧм орган ыстӧ Коми Республика мутасын полевӧй
корсьысян  удж  збыльмӧдны  кӧсйӧм  йылысь  воӧм  уведомлениелысь
копиясӧ,  кутшӧмӧс  эскӧдӧма  уполномочитӧм  органӧн  юрнуӧдысь  либӧ
сійӧс  вежысь  морт,  Коми  Республикаса  муниципальнӧй  районлӧн  (кар
кытшлӧн) ӧлӧмӧ пӧртысь-тшӧктан органӧ тӧдмӧдӧм могысь,  кутшӧмлӧн
мутасын кӧсйӧны нуӧдны полевӧй корсьысян удж, сійӧс босьтан лунсянь
5 уджалан лун чӧжӧн.

2.6.  Полевӧй  корсьысян  удж  помасьӧм  бӧрын  корсьысян  ӧтувъяс



нуӧдӧны  кодйӧминъяс  бырӧдӧм,  мусин  бурмӧдӧм  серти  уджъяс,  мукӧд
бурмӧдан удж.

2.7.  Корсьысян  ӧтув  полевӧй  корсьысян  удж  помалан  лунсянь
3 уджалан  лунысь  оз  сёрджык  сетӧ  уполномочитӧм  органӧ  пошта  пыр
ыстӧмӧн либӧ  ачыс  Коми Республика  мутасын  полевӧй  корсьысян  удж
помалӧм йылысь уведомление тайӧ Пӧрадок дорӧ 2 №-а содтӧдын индӧм
форма серти. 

2.8. Уполномочитӧм орган пасйӧ Коми Республика мутасын полевӧй
корсьысян  удж помалӧм йылысь  воӧм уведомлениесӧ  пасъян  журналын
сійӧс босьтан лунӧ. 

Сэк, кор корсьысян ӧтув шыӧдчӧ ачыс уполномочитӧм органӧ, Коми
Республика  мутасын  полевӧй  корсьысян  удж  помалӧм  йылысь
уведомление сетан  лунӧ  корсьысян  ӧтув  петкӧдлысьлы веськыда  сетсьӧ
гижсьӧг сетӧм документъяслысь лыддьӧг да уполномочитӧм органӧ найӧс
сетан кадпас индӧмӧн.

Сэк,  кор корсьысян ӧтув ыстӧ Коми Республика мутасын полевӧй
корсьысян удж помалӧм йылысь уведомлениесӧ  пошта  пыр мӧдӧдӧмӧн,
гижсьӧгсӧ  сетӧм  документъяслысь  лыддьӧг,  уполномочитӧм  органӧ
налысь  воан  кадпас  индӧмӧн  ыстӧны  корсьысян  ӧтувлы  пошта  пыр
мӧдӧдӧмӧн найӧс пасъян лунсянь 2 уджалан лун чӧжӧн.

2.9. Уполномочитӧм орган ыстӧ Коми Республика мутасын полевӧй
корсьысян  удж  помалӧм  йылысь  воӧм  уведомлениелысь  копиясӧ,
кутшӧмӧс  эскӧдӧма  уполномочитӧм  органӧн  юрнуӧдысь  либӧ  сійӧс
вежысь морт, Коми Республикаса муниципальнӧй районлӧн (кар кытшлӧн)
ӧлӧмӧ  пӧртысь-тшӧктан  органӧ  тӧдмӧдӧм  могысь,  кутшӧмлӧн  мутасын
нуӧдӧма полевӧй корсьысян уджсӧ, сійӧс босьтан лунсянь 5 уджалан лун
чӧжӧн.

3. Коми Республика мутасын
корсьысян удж збыльмӧдӧм бӧрся видзӧдӧм

3.1.  Корсьысян  удж  котыртӧм  да  сійӧс  нуӧдӧм  бӧрся  видзӧдӧмсӧ
могмӧдӧм могысь уполномочитӧм орган:

1) Коми Республика мутасын полевӧй корсьысян удж збыльмӧдны
кӧсйӧм йылысь уведомление корсьысян ӧтувсянь воан лунсянь 5 уджалан
лун  чӧжӧн  лӧсьӧдӧ  Коми  Республика  мутасын  корсьысян  удж  нуӧдӧм
бӧрся видзӧдан комиссия (водзӧ – Комиссия) тайӧ Пӧрадоклӧн 3.2 пункт
серти,  вынсьӧдӧ  Комиссиялӧн  уджалан  пӧрадок  йылысь  положение,
сылысь персональнӧй составсӧ да полевӧй корсьысян уджъяс нуӧданінъясӧ
ветлан график (водзӧ – График); 

2) котыртӧ да збыльмӧдӧ График серти полевӧй корсьысян уджъяс
нуӧданінъясӧ ветлӧмъяс;

3)  ветлӧдлӧ  полевӧй  корсьысян  уджъяс  нуӧданінъясӧ  Графикысь
ӧтдор сэк, кор воӧ тайӧ Пӧрадок торкалӧм (торкалан признакъяс) йылысь
юӧр;



4)  оланпас  торкалӧмысь  ӧлӧдӧм  да  видзчысьӧм  могысь  юӧртӧ
корсьысян ӧтувъясӧс Коми Республика мутасын корсьысян удж нуӧдігӧн
вына  оланпастэчаслӧн корӧмъяс  да  найӧс  торкавны позьтӧмлун йылысь
урчитӧм компетенция серти.

3.2.  Комиссияӧ  пырӧны  уполномочитӧм  органӧс,  а  сідзжӧ
меставывса  асвеськӧдлан  органъясӧс,  военнӧй  веськӧдланінса  мутас
органъясӧс,  Коми  Республикаса  олӧмӧ  пӧртысь  мукӧд  власьт  органӧс
петкӧдлысьясӧс  (сёрнитчӧмӧн).  Участвуйтны  Комиссиялӧн  уджын
вермӧны  корны  Коми  Республикаын  мукӧд  органӧс  да  учреждениеӧс
петкӧдлысьясӧс. 

3.3. Сэк, кор эрдӧдӧны оланпастэчаслысь корӧмъяссӧ торкалӧмъяс,
кутшӧмъясӧс  олӧмӧ  пӧртӧм  бӧрся  видзӧдӧмсӧ  (дӧзьӧрсӧ)  пыртӧма
лӧсялана  юкӧнын  уполномочитӧм  мукӧд  канму  органлӧн,  меставывса
асвеськӧдлан  органлӧн  либӧ  организациялӧн  (налӧн  чина  йӧзлӧн)
компетенцияӧ, эрдӧдӧм торкалӧмъяс (торкалан признакъяс) йылысь юӧрсӧ
торкалӧмъяс эрдӧдан лунсянь сизим уджалан лун чӧжӧн уполномочитӧм
орган ыстӧ гижӧмӧн индӧм органъясӧ. 

3.4.  Сэк,  кор  эрдӧдӧны  торкалӧмъяс,  кутшӧмъяс  вермасны  вӧчны
лёктор олӧмлы да дзоньвидзалунлы, торъя йӧзлӧн эмбурлы да йӧзкотырын
видзчысянлунлы,  а  сідзжӧ  торкалӧмъяс,  кутшӧмъяс  вӧсна  вермасны
вошны (торксьыны) культура озырлун объектъяс либӧ вӧр-ва памятникъяс
(торйӧн  ёна  видзан  мутасъяслӧн  видзан  объектъяс),  индӧм  юӧрсӧ
уполномочитӧм  орган  ыстӧ  гижӧмӧн  инӧд  видзан  органъясӧ,  Коми
Республикаса олӧмӧ пӧртысь власьт органӧ, коді уджалӧ культура озырлун
объектъяс  видзан,  наӧн  вӧдитчан  юкӧнын канму политика  артмӧдӧм да
збыльмӧдӧм,  нормативнӧй-инӧда  ладмӧдӧм  серти,  Коми  Республика
мутасын дінму канму контроль (дӧзьӧр) збыльмӧдӧм вылӧ уполномочитӧм
Коми  Республикаса  олӧмӧ  пӧртысь  власьт  органӧ  тайӧ  пунктын  индӧм
торкалӧмъяс эрдӧдан лун бӧрын мунысь 1 уджалан лун чӧжӧн.



Коми Республика мутасын корсьысян удж
нуӧдан да сійӧс нуӧдӧм бӧрся

видзӧдан пӧрадок дорӧ
1 №-а СОДТӦД

(Форма)

Коми Республикаса велӧдан, наука да том йӧз политика министерствоӧ

Коми Республика мутасын 
полевӧй корсьысян удж збыльмӧдны кӧсйӧм йылысь

УВЕДОМЛЕНИЕ

20___во_____________ “_____” лунся

20__ во вылӧ корсьысян уджъяс нуӧдан план подув вылын, кутшӧмӧс сӧгласуйтӧма 20___ вося _____
______________________________________________________________________________________-кӧд,

(сӧгласуйтысьлӧн чин ним) 

кадколаст: _____________________________

корсьысян ӧтувлӧн тыр ним: _________________________________________________________________

корсьысян ӧтувлӧн дженьыд ним: __________________________________________________________

меститчан инпас: ___________________________________________________________________________

пошта инпас: ______________________________________________________________________________

КПМП: ___________________ ВМП: ________________________ ППК: ______________

Телефон: _______________________________ факс: ____________________________

электроннӧй пошта инпас:_____________________________________________________________

корсьысян ӧтувса юрнуӧдысьлӧн чин ним:______________________________________________________

корсьысян ӧтувса юрнуӧдысьлӧн ов, ним, вич: __________________________________________________

корсьысян ӧтувса юрнуӧдысьлӧн телефон: _____________________________________________________
 
планируйтӧ нуӧдны корсьысян уджъяс Коми Республикаса _______________________________ мутасын.
                                                                                                               (муниципальнӧй юкӧнлӧн ним)

Уджъяс нуӧдан инъяс: ______________________________________________________________________

Корсьысян оборудование, кутшӧмӧн кӧсйӧны вӧдитчыны корсьысян удж нуӧдігӧн: __________________
__________________________________________________________________________________________

Корсьысян  уджъяс  нуӧдігӧн  кӧсйӧны  вӧдитчыны  татшӧм  специализируйтӧм  техникаӧн  да
оборудованиеӧн ____________________________________________________________________________
                                                           (техника сикас да сылӧн уджалан кадколастъяс) 

__________________________________________________________________________________________

Петӧм водзын _______________________________________________-ӧ став пырысьыс
                                                                     (корсьысян ӧтувлӧн ним)

тӧдмасисны  РФ  УК  222-223.1,  244  статьяясӧн,  пӧжарысь  видзчысян  правилӧясӧн,  вӧръясын  олігӧн
санитарнӧй  видзчысянлун,  санитарно-эпидемиологическӧй  видзчысянлун  правилӧясӧн,  мый  йылысь
кырымасисны ӧтулӧ пырысьяслӧн списокын.
    Содтӧдъяс:  Коми  Республика  мутасын  корсьысян  удж  нуӧдан  да  сійӧс  нуӧдӧм  бӧрся  видзӧдан
пӧрадоклӧн 2.3 пункт серти, кутшӧмӧс вынсьӧдӧма Коми Республикаса Веськӧдлан котырлӧн 2022 во



моз тӧлысь 10 лунся 398 №-а шуӧмӧн:
    1. …  
    2. …
_________________________ _____________________ __________________________
     (корсьысян ӧтувса                                                       (кырымпас)                                             (ов, ним, вич)
          юрнуӧдысьлӧн
              чин ним)

    
Печать места



Коми Республика мутасын корсьысян удж
нуӧдан да сійӧс нуӧдӧм бӧрся

видзӧдан пӧрадок дорӧ
2 №-а СОДТӦД

(Форма)

Коми Республикаса велӧдан, наука да том йӧз политика министерствоӧ

Коми Республика мутасын 
полевӧй корсьысян удж помалӧм йылысь

УВЕДОМЛЕНИЕ

20___во_____________ “_____” лунся
  
20__ во вылӧ корсьысян уджъяс нуӧдан план подув вылын, кутшӧмӧс сӧгласуйтӧма 20___ вося _____
______________________________________________________________________________________-кӧд,

(сӧгласуйтысьлӧн чин ним) 

кадколаст: _____________________________ 

корсьысян ӧтувлӧн тыр ним: _________________________________________________________________

корсьысян ӧтувлӧн дженьыд ним: _____________________________________________________________

меститчан инпас: ___________________________________________________________________________

пошта инпас: ______________________________________________________________________________

КПМП: ___________________ ВМП: ________________________ ППК: ______________

Телефон: _______________________________ факс: ____________________________

электроннӧй пошта инпас:_____________________________________________________________

корсьысян ӧтувса юрнуӧдысьлӧн чин ним: _____________________________________________________

корсьысян ӧтувса юрнуӧдысьлӧн ов, ним, вич: __________________________________________________

корсьысян ӧтувса юрнуӧдысьлӧн телефон: _____________________________________________________

нуӧдӧма корсьысян уджъяс Коми Республикаса ____________________________________ мутасын.
                                                                                                 (муниципальнӧй юкӧнлӧн ним)

Уджъяс нуӧдан инъяс: ______________________________________________________________________

Корсьысян уджъяс нуӧдігӧн аддзӧма
__________________________________________________________________________________________

_________________________ _____________________ __________________________
     (корсьысян ӧтувса                                                    (кырымпас)                                                (ов, ним, вич)
          юрнуӧдысьлӧн
               чин ним)

    
Печать места 

	1. Панас
	1.1. Коми Республика мутасын корсьысян удж нуӧдан да сійӧс нуӧдӧм бӧрся видзӧдан тайӧ пӧрадоксӧ (водзӧ – Пӧрадок) лӧсьӧдӧма “Айму дорйигӧн пӧгибнитӧмаяслысь паметьсӧ нэммӧдӧм йылысь” 1993 во тӧвшӧр тӧлысь 14 лунся 4292-1 №-а Россия Федерацияса Оланпас (водзӧ – Россия Федерацияса Оланпас), “Корсьысян удж ӧтйӧза-канму ӧтувъясӧн, ӧтйӧза ӧтувъясӧн, кодъясӧс уполномочитӧма татшӧм удж нуӧдӧм вылӧ, кутшӧмӧс збыльмӧдӧны воинъяслысь тӧдтӧм гуяс да гуавтӧм шойяс корсьӧм, Айму дорйигӧн пӧгибнитӧмаяслысь да юӧртӧг вошӧмаяслысь нимъяссӧ тӧдмалӧм да налысь паметьсӧ нэммӧдӧм могысь, котыртан да нуӧдан пӧрадок вынсьӧдӧм йылысь” Россия Федерацияса оборона министрлӧн 2014 во вӧльгым тӧлысь 19 лунся 845 №-а тшӧктӧд, “Айму дорйигӧн пӧгибнитӧмаяслысь паметьсӧ нэммӧдан юкӧнын Коми Республика мутасын торъя йитӧдъяс ладмӧдӧм йылысь” 2022 во рака тӧлысь 31 лунся 17-РЗ №-а Коми Республикаса Оланпас серти да сійӧ ладмӧдӧ Коми Республика мутасын корсьысян удж нуӧдӧмсӧ да сійӧс нуӧдӧм бӧрся видзӧдӧмсӧ Россия Федерацияса Оланпасӧн да федеральнӧй канму власьт органъясӧн примитан мукӧд нормативнӧй инӧда актӧн ладмӧдтӧм юкӧнын. Пӧрадокыс индӧ Коми Республика мутасын корсьысян удж нуӧдӧм дорӧ условиеяс да корӧмъяс, а сідзжӧ сійӧс нуӧдӧм бӧрся видзӧдан пӧрадок.
	1.2. Тайӧ Пӧрадоклӧн могъясын вӧдитчӧны татшӧм медшӧр кыввежӧртасъясӧн:
	корсьысян удж – корсьысян ӧтувлӧн удж, кутшӧмӧс веськӧдӧма воинъяслысь тӧдтӧм гуяс да пӧгибнитӧмаяслысь гуавтӧм шойяс корсьӧм, Айму дорйигӧн пӧгибнитӧмаяслысь да юӧртӧг вошӧмаяслысь нимъяс тӧдмалӧм, налысь нимъяссӧ да на йылысь мукӧд тӧдмӧгсӧ Паметь небӧгӧ да лӧсялана юӧртан системаясӧ пыртӧм вылӧ;
	полевӧй корсьысян удж – корсьысян удж сикас, кутшӧмӧс веськӧдӧма Коми Республика мутасын му участокъяс вылын, кутшӧмъясӧс инӧд серти кутӧны граждана, юридическӧй кывкутысьяс, Коми Республикаын муниципальнӧй юкӧнъяс, Коми Республика, Россия Федерация, воинъяслысь тӧдтӧм гуяс да пӧгибнитӧмаяслысь гуавтӧм шойяс корсьӧм, Айму дорйигӧн пӧгибнитӧмаяслысь да юӧртӧг вошӧмаяслысь нимъяс тӧдмалӧм вылӧ;
	корсьысян ӧтув – ӧтйӧза-канму, ӧтйӧза ӧтув, кодлӧн аслас подувпуктас серти могӧн лоӧ корсьысян удж нуӧдӧм да кодӧс уполномочитӧма татшӧм удж нуӧдӧм вылӧ.
	1.3. Корсьысян уджлӧн медшӧр нырвизьяс лыдӧ пырӧны:
	1) военнӧй архивъясын, музейясын да частнӧй коллекцияясын, кытчӧ пырӧ боевӧй тышъяс нуӧданінъяс да гуяс йылысь юӧр, документация туялӧм;
	2) корсьысян уджъяс нуӧдігӧн аддзӧм пӧгибнитӧм да юӧртӧг вошӧм военнослужащӧйяс йылысь тӧдмӧгъяс чукӧртӧм, учётнӧй да мукӧд мыччӧд урчитӧм серти архивнӧй уджъяс нуӧдӧм йӧзӧс юӧртан средствоясын йӧзӧдӧмторъяс меститӧм отсӧгӧн рӧдвужсӧ водзӧ корсьысьӧмӧн да социальнӧй сяма мероприятиеяс водзӧ нуӧдӧмӧн;
	3) пытшкӧс делӧяс органъясӧ да муниципальнӧй юкӧнлӧн военнӧй веськӧдланінса органъясӧ, меставывса асвеськӧдлан органъясӧ, Россия Федерацияса оборона министерстволӧн шӧр архивӧ корсьысян уджъяс нуӧдігӧн аддзӧм пӧгибнитӧмаяс да/либӧ юӧртӧг вошӧмаяс йылысь тӧдмӧгъяс сетӧм;
	4) полевӧй корсьысян удж нуӧдан местаын техникалысь, вооружениелысь, эмбурлысь образецъяс корсьӧм, кутшӧмъясӧс планируйтӧны сетны музейясӧ, выставка организацияясӧ экспонируйтӧм вылӧ, техника, вооружение, эмбур образецъяслӧн, кутшӧмъясӧс аддзисны места вылын да планируйтӧны сетны музейясӧ, выставка организацияясӧ экспонируйтӧм вылӧ, артмӧм йылысь тӧдмӧгъяс корсьӧм могысь архивъясын, мукӧд организацияын туялӧмъяс;
	5) Россия Федерацияса оборона министерстволӧн, мукӧд министерстволӧн да ведомстволӧн, военнӧй комиссариатъясын архивъяслӧн личнӧй составын воштӧмторъяслӧн картотекаясын, “Мемориал”, “Войтырлӧн паметь”, “Войтырлӧн подвиг” мыччӧд базаын пӧгибнитӧм военнослужащӧйяс йылысь аддзӧм тӧдмӧгъяс серти учёт нуӧдӧм, Коми Республикаса Паметь Небӧгӧ вежсьӧмъяс пыртӧм могысь материалъяс дасьтӧм да редактируйтӧм;
	6) Айму дорйигӧн юӧртӧг вошӧм рӧдвужлӧн олантуй йылысь юӧр корсьӧмын гражданалы отсалӧм, архивъяскӧд, военнӧй комиссариатъяскӧд да мукӧд организациякӧд ӧтувъя удж водзӧ нуӧдӧмӧн налысь запросъяссӧ обработайтӧм;
	7) воинъяслысь тӧдтӧм (лыдӧ босьттӧм, учёт вылын сулавтӧм) гуяс, воинъяслысь планӧвӧй гуяс, боевӧй гуяс, санитарнӧй гуяс, мемориальнӧй гуяс, недыркада гуяс, выльысь гуалӧмъяс аддзӧм;
	8) олысьясӧс юасьӧм да полевӧй корсьысян ужъяс лоны вермана нуӧданінъясын местасӧ туялӧм;
	9) корсьысян разведка нуӧдӧм корсьысян уджъяс нуӧдны коланлунсӧ да позянлунсӧ индӧм могысь;
	10) Айму дорйигӧн пӧгибнитӧм военнослужащӧйяслысь да гражданскӧй йӧзлысь гуавтӧм шойяс тышкасянінъясын корсьысьӧм да водзӧ гуалӧмын отсалӧм;

